
Brčko Distrikt je dokaz snage
pomirenja i suživota, vlasti
moraju  iskoristiti  prilike
koje su pred njima

Obraćanje prvog zamjenika visokog predstavnika i supervizora
za Brčko Jonathana Mennutija

na svečanoj akademiji u povodu obilježavanja 22. godišnjice
Brčko Distrikta

Dame i gospodo,

Danas kad slavimo Dan Brčko Distrikta, a ujedno obilježavamo i
Međunarodni  dan  žena,  upućujem  svoje  najsrdačnije  čestitke
svima vama. Ovo je trenutak da razmislimo o putu koji smo
prešli, o našim postignućima i putu koji nam predstoji.

Dok  obilježavamo  24.  godišnjicu  Distrikta,  prepoznajemo
Distrikt kao dokaz snage pomirenja i suživota nakon sukoba.
Distrikt ostaje jedinstvena, mirna i stabilna zajednica koja
provodi  suštinske  reforme,  a  to  je  postignuće  koje  danas
vrijedi proslaviti.

Jutros smo bili svjedoci otkrivanja novog simbola na horizontu
grada, puštanja u rad nove lučke dizalice, što predstavlja
vrhunac  projekta  modernizacije  Luke.  Dizalica,  i  Luka  u
cjelini,  predstavljaju  više  od  infrastrukture.  Oni
obilježavaju novu eru koju karakterizira regionalna povezanost
i razmjena, te veće trgovinske mogućnosti za Distrikt.

Nije teško zamisliti budućnost u kojoj će Distrikt ponovo
preuzeti svoju poziciju centralne tačke za trgovinu, čvorišta
za  nove  ideje  i  tehnologije  –  od  energije  do  prehrambene
industrije – predvodnika u sanaciji i zaštiti okoliša, te
izuzetno značajnog transportnog središta.

Ovo je konkretna vizija i uvjeravam vas da je nadohvat ruke.
Vašim angažmanom i uz zajedničke napore, bez obzira jeste li
građani  Distrikta,  izabrani  zvaničnici,  državni  službenici,
predstavnici  nevladinih  organizacija  ili  medija,  možemo
ostvariti ovu viziju.

Već se pokazalo da je ova godina puna izazova. Propuštene su
šanse. Dragocjeno vrijeme je izgubljeno na politikantstvo, te
zbog toga nije utrošeno na način koji ide u korist interesa
Distrikta i njegovih građana. Organi vlasti Distrikta – bez
obzira radi li se o vladajućoj većini ili opoziciji – moraju
odmah preusmjeriti svoje napore i poduzeti aktivnosti u cilju
smanjenja  stope  korupcije,  unapređenja  javnih  usluga,
osiguranja  bolje  perspektive  za  poslovanje  i  stvaranje
zdravijeg okruženja za sve. Nemojte propustiti šansu da u
predstojećim  mjesecima  provedete  reforme  usmjerene  ka
budućnosti  i  da  unaprijedite  životni  standard  stanovnika
Distrikta.

Snažniji  angažman  svih  za  rezultat  ima  odgovornost,
transparentnost i napredak. Pozivam birače da ne stoje po
strani i da na osnovu informacija odlučuju o svojim liderima i
predstavnicima. Uvjeravam vas da su vaši međunarodni partneri
čvrsto uz vas.

Zajedno možemo savladati sve prepreke i osigurati svjetliju
budućnost za sve građane Distrikta.

Na kraju, želim vam svima sretan Dan Distrikta. Pozivam vas da
još jednom potvrdimo naše opredjeljenje za jedinstvo, napredak
i prosperitet dok zajednički krećemo na ovo putovanje.

Hvala.


